
20  S. MATTE.

u to euggiu u l’è semplice, tüttu u to corpu u sâ illüminòu.

23 Мa se u to euggiu u sâ cattivu, tüttu u to corpu
u sâ tenebruzu. Se dunque u lümme che u l’è in ti u l’è
tenebre, quante sân queste tenebre?

24 Nisciün peu servî a dui padruin; perchè o u
purtià odiu a ün e u vurià ben a l’âtru, o u tolerià
ün e u desprexià l’âtru: nu pueì servî a Diu e a e
ricchesse.

25 Per questu ve diggu: nu v’affanæ pe a vostra
vitta de quellu che mangieì, nè du vostru corpu cumme
purrieì cruvîlu. Nu vâ ciü a vitta che u nütrimentu, е
u corpu ciü che u vestî?

26 Amiæ ün pô i oxelli du sê che nu seminan nè
raccheuggian e n’impan i granæ, e u vostru Puæ celeste
u i nütrisce. Nu sei furse vuiâtri da ciü de lu?

27 Ma chi gh’è fra vuiâtri che cun tüttu u so pensâ
u posse azzunze ün cubitu â so statüa?

28 E perchè ve piggiæ tanta anscietæ du vestî?
Amiæ ün pô cumme crescian i gigli da campagna; lu
nu travaggian e nu fian.

29 E pü ve diggu che mancu Salomun cun tütta
a so gloria u nun è stætu mai vestiu cumme ün de
questi.

